
SRK Consulting 
ᓇᓂᓯᕕᖕᒥ ᓱᕈᖅᑎᖅᓯᒪᔪᓂᒃ ᓄᓇᔭᓂᒃ ᓴᓗᒻᒪᖅᓴᐃᒍᑎᑦ 2013 ᐱᓕᕆᐊᖑᓂᖏᓐᓂᒃ ᐱᔾᔪᑎᓖᑦ ᑐᓴᒐᒃᓴᑦ  Page i 
 
 

AL/PMH Executive Summary Nanisivik Remediation report 2013-Inuktitut.docx February 2014 

 

ᐊᐅᓚᑦᑎᔨᓄᑦ ᑐᕌᖓᔪᑦ ᓇᐃᓈᖅᑕᐅᓯᒪᓪᓗᑎᒃ ᐅᓂᒃᑳᑦ 
ᐅᑯᐊ ᐅᓂᒃᑳᓕᐊᑦ ᐱᑕᖃᖅᑐᑦ ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐊᓂᒃ ᓱᕈᕐᓇᑐᖃᖅᑎᒋᓂᖏᓐᓂᒃ ᓄᓇᒥᒃ 
ᓴᓗᒻᒪᒻᓴᐃᓂᕐᒥᒃ ᐱᔭᕇᖅᑕᐅᓚᐅᖅᑐᓂᒃ ᓯᕗᓂᐊᒍᑦ ᐅᖅᓱᐊᓗᖃᐅᑎᐅᕙᓚᐅᖅᑐᓂᒃ 2013-ᒥ.  

ᐱᒻᒪᕆᐅᓂᖏᑦ ᓴᓗᒻᒪᖅᓴᖅᑕᐅᓂᔪᓂᒃ ᐱᓕᐊᖑᓚᐅᖅᑐᓂᒃ ᑕᐅᕙᓂ ᓄᓇᒥ 2013-ᒥ ᒪᑭᓂᖓ 
ᐃᓚᖃᓚᐅᖅᑐᑦ: 

 ᐲᔭᖅᑕᐅᓂᖏᓐᓂᒃ ᐅᖅᓱᐊᓗᐃᓐᓇᕈᖅᓯᒪᓂᑰᔪᑦ ᓄᓇᐃᑦ ᐃᑉᔪᐃᓪᓗ 

 ᓴᓗᒻᒪᖅᓴᖅᑕᐅᓯᒪᓕᕐᓂᖏᓐᓂᒃ ᓄᓇᐃᑦ ᐃᑉᔪᐃᑦ ᖃᐅᔨᓴᖅᑕᐅᑕᐅᓂᖏᑦ ᑐᖓᕕᐊᓂᒃ ᓴᓂᕋᓂᓗ 
ᐱᔭᐃᕝᕕᐅᓚᐅᖅᑐᓂᒃ 

 ᓴᓗᒻᒪᖅᓴᖅᑕᐅᓚᐅᖅᑐᑦ ᐅᖅᓱᐊᓗᕕᓃᓐᓇᐃᑦ ᓄᓇᐃᑦ ᐃᑉᔪᐃᓪᓗ, ᓴᔪᒃᐸᓪᓕᐊᑎᑕᐅᖏᓐᓇᖅᑐᒧᑦ 
ᐴᖅᑐᖃᑦᑕᖅᓱᑎᒃ ᓄᓇᐃᑦ ᐃᑉᔪᐃᑦ ᓴᓗᒻᒪᖅᓴᖅᑕᐅᕙᓪᓕᐊᔾᔪᑎᑎᒍᑦ, 

 ᐋᕿᒋᐊᖅᑕᐅᑦᑎᐊᒃᑲᓐᓂᕐᓂᖏᑦ ᕿᑯᒃᑎᖅᑕᐅᓯᒪᔪᑦ ᑐᖓᕕᖓᑦ (ᓯᕗᓂᐊᒍᑦ ᓯᕐᓗᐊᕋᓛᕐᒧᑦ 
ᑐᖅᑯᖅᑎᕆᕕᖕᒧᑦ ᑐᖓᕕᐅᕙᓚᐅᖅᑐᖅ) ᐊᒻᒪᓗ ᐊᑐᖅᑕᐅᓕᖅᓱᓂ ᑖᓐᓇᖅ ᓯᕐᓗᐊᖑᓂᕐᒧᑦ 
ᑐᖁᖅᑕᐅᓯᒪᕕᖕᒧᑦ ᐊᖏᔪᑎᓄᑦ ᐅᔭᕋᖕᓄᑦ ᐊᒻᒪᓗ ᓱᕈᖅᑕᐅᓯᒪᖏᓐᓂᖅᓴᐅᔪᓂᒃ ᓄᓇᓂᒃ ᐃᑉᔪᕐᓂᒃ, 
ᐊᒻᒪᓗ  

 ᐊᐅᓚᑕᐅᓂᖏᓐᓂᒃ ᓴᓗᒻᒪᖅᓴᐃᔾᔪᑏᑦ ᐱᖁᑏᑦ ᐊᒻᒪᓗ ᑕᐃᒃᑯᐊ ᑏᓱᐊᓗᖕᒥᒃ ᐅᖅᓱᐊᓗᕕᓃᓐᓇᕈᖅᓯᒪᔪᑦ 
ᓄᓇᐃᑦ ᐃᑉᔪᐃᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᖃᐅᔨᓴᖅᑕᐅᓗᑎᒃ.  

ᐱᔭᖅᑕᐅᓚᐅᖅᑐᑦ ᓱᕈᖅᓯᒪᓂᖏᑦ ᓄᓇᐃᑦ ᐃᑉᔪᐃᑦ ᑲᔪᓯᑎᑕᐅᖏᓐᓇᖅᓱᑎᒃ 2013-ᒥ. ᑕᒪᕐᒥᒃ 
ᐅᖅᓱᐊᓗᐃᓐᓇᕈᖅᓯᒪᔪᑦ ᓄᓇᐃᓪᓗ ᐃᑉᔪᐃᓪᓗ ᐲᔭᖅᑕᐅᓚᐅᖅᓱᑎᒃ ᖃᓗᕋᖅᑕᐅᓪᓗᑎᒃ 
ᐃᓕᐅᖃᖅᑕᐅᖃᑦᑕᓚᐅᖅᑐᑦ ᐊᐅᓚᐃᓐᓇᖅᑐᒧᒃ ᓴᔪᒃᑎᑕᐅᕕᖕᒧᑦ ᓄᓇᓂᒃ ᐃᑉᔪᖕᓂᒃ ᓴᓗᒻᒪᖅᓴᐃᕕᐊᓗᒃᑯᑦ. 
ᒥᑭᔫᑎᓂᒃ ᐅᖅᓱᐃᓗᐃᓐᓇᕈᖅᓯᒪᔪᑦ ᓄᓇᐃᓗ ᐃᑉᔪᐃᓪᓗ ᓱᓕ ᖃᓗᕋᖅᑕᐅᓗᑎᒃ ᐲᔭᖅᑕᐅᔭᕆᐊᖃᕐᓂᐊᖅᑐᑦ 
2014-ᒥ.  

ᓱᕈᖅᓯᒪᔪᑦ ᓄᓇᐃᑦ ᐃᑉᔪᐃᑦ ᓴᓗᒻᒪᖅᓴᖅᑕᐅᔭᕆᐊᓃᓖᑦ ᓱᓕ ᓴᓗᒻᒪᖅᓴᖅᑕᐅᓯᒪᖏᑦᑐᑦ 
ᓴᕕᒃᑎᑕᐅᕝᕕᐅᕙᒃᑎᑐᒍᑦ, ᐊᒻᒪᓗ ᖃᐅᔨᔭᒪᓇᖅᓯᓚᐅᖅᑐᑦ ᐱᐅᖏᑦᑐᒥᒃ ᓴᓗᒻᒪᖅᓴᖅᑕᐅᓯᒪᓂᖏᓐᓂᒃ 
ᐱᒋᐊᓕᓵᕐᓂᖏᓐᓂᒃ 2013-ᒥ ᓄᓇᒦᓚᐅᖅᑐᓂᒃ, ᐲᔭᖅᑕᐅᓚᐅᖅᑐᑦ ᓴᓗᒻᒪᖅᓴᐃᕖᑦ ᐴᖅᑕᐅᓯᒪᕝᕕᖏᓐᓂ, 
ᐊᒻᒪᓗᑕᐅᖅ ᓴᓗᒻᒪᖅᓴᖅᑕᐅᒃᑲᓐᓂᖅᓱᑎᒃ ᓴᔪᒃᑎᑕᐅᖏᓐᓇᖅᑐᓄᑦ ᓴᓗᒻᒪᖅᓴᐅᑎᓄᑦ. ᑕᐃᒃᑯᐊ ᐊᒥᐊᒃᑯᖏᑦ 
ᓱᕈᖅᓯᒪᔪᑦ ᓄᓇᐃᑦ ᐃᑉᔪᐃᑦ ᖁᓕᕇᓂᖅᑎᖅᑕᐅᓯᒪᔪᑦ ᑕᐃᒪᖓᑦ 2011-ᒥᓗ 2012-ᒥ ᓅᑕᐅᓚᐅᖅᑐᑦ 
ᐸᕐᓇᒃᑕᐅᓯᒪᕙᒌᒃᑐᒧᑦ ᐃᓂᒃᓴᓂᒃᑕᐅᓯᒪᔪᓄᑦ ᑕᐅᕙᓂ ᖁᑭᒃᑎᖅᑕᐅᓯᒪᔪᒥ ᑐᖓᕕᓕᐊᖑᔪᒥ.  

ᓄᑖᑦ ᓴᓗᒻᒪᖅᓴᖅᑕᐅᓯᒪᓕᖅᑐᑦ ᓱᕈᖅᓯᒪᓚᐅᖅᑐᑦ ᓄᓇᐃᓪᓗ ᐃᑉᔪᐃᓪᓗ  ᖃᓗᕋᖅᑕᐅᓯᒪᓪᓗᑎᒃ 
ᖁᓕᕇᓕᖅᑕᐅᓯᒪᔪᒥᒃ ᐋᖀᒃᓱᖅᑕᓚᐅᖅᑐᑦ ᓴᓗᒻᒪᖅᓴᖅᑕᐅᕕᒃᓴᐃᑦ ᖃᓂᒋᔭᖏᓐᓂ,  ᓄᓇᐃᓪᓗ ᐃᑉᔪᐃᓪᓗ 
ᐃᑳᖅᑎᑕᐅᖃᑦᑕᕐᓂᒃᑲᒥᒃ ᓴᔪᒃᑎᑕᐅᕕᐊᓗᖕᒥᒃ ᓯᖃᓕᑎᕆᕕᒃᑰᖅᑎᑕᐅᓪᓗᑎᒃ ᓴᓗᒻᒪᖅᓴᐅᑎᒃᑯᑦ.  

ᖃᐅᔨᓴᖅᑕᐅᓚᐅᖅᑐᓂᒃ ᑐᑭᓯᔭᐅᓕᓚᐅᖅᐳᑦ ᐱᑕᖃᑦᑎᐊᕈᓐᓃᕐᓂᖏᓐᓂᒃ ᐅᖅᓱᐊᓗᐃᓐᓇᕕᓂᐅᓂᖅ ᓄᓇᐃᑦ 
ᐃᑉᔪᐃᓪᓗ ᑕᐃᒃᑯᓇᓂ. ᐊᐅᓚᐅᑎᖃᖅᑐᓂᒃ ᓴᔪᒃᑎᑕᐅᔾᔪᑎᒃᑰᖃᑦᑕᖅᓱᑎᒃ, ᐃᓚᔭᐅᖃᑦᑕᖅᑐᒃ 
ᐱᕈᕈᑎᒃᓴᑲᓐᓂᐅᔪᓂᒃ, ᕿᓂᐸᓕᖅᑎᑕᐅᓯᒪᓂᖏᑦ ᐊᐅᓚᑕᐅᑦᑎᐊᖅᑐᓂᒃ ᐊᒻᒪᓗ ᓄᓇᐃᑦ ᐃᑉᔪᐃᑦ 
ᓅᑕᐅᖃᑦᑕᐃᓐᓇᕐᓂᖏᑦ ᐊᓂᕐᓂᖃᕈᓐᓇᕐᓂᐊᕐᒪᑕ ᐊᑑᑎᖃᑦᑎᐊᖅᑐᐊᓘᓚᐅᖅᑐᑦ 
ᐅᖅᓱᐊᓗᕕᓃᔭᐃᔪᓐᓇᕐᓂᕐᒧᑦ. ᐅᖅᓱᐊᓗᕕᓃᓐᓇᐅᓂᖏᑦ ᓴᓗᒻᒪᖅᓴᖅᑕᐅᓚᐅᖅᑐᑦ 2013-ᒥ 
ᐱᐅᓂᖅᓴᒻᒪᕆᐅᕗᑦ ᑕᐃᒃᑯᓇᖓᑦ ᖃᐅᔨᔭᐅᓚᐅᖅᑐᓂᒃ ᓴᓗᒻᒪᖅᓴᖅᑕᐅᓯᒪᔪᓂᒃ 2011-ᒥᒃ ᐊᒻᒪᓗ 2012-ᒥ.  

ᖃᐅᔨᓴᖅᑕᐅᔪᓂᒃ ᑐᑭᓯᓇᖅᓯᓚᐅᖅᑐᑦ ᑕᒪᕐᒥᒃ ᖁᓕᕇᓕᖅᑎᖅᑕᐅᓯᒪᔪᑦ ᑐᖁᖅᑕᐅᓯᒪᓂᖏᑦ ᓯᕗᓂᐊᒍᑦ 
ᑐᒡᓕᕆᔭᐅᓚᐅᖅᑐᓂᒃ ᐃᓕᓯᕝᕕᐅᕙᓚᐅᖅᑐᓂᒃ ᐊᒻᒪᓗ ᑐᖁᖅᓯᓯᒪᕝᕕᖕᓂᒃ ᓄᓇᒥᒃ ᐊᖑᒪᑦᑎᐊᕐᑐᑦ 
ᐱᐅᔫᔭᕆᐊᖃᕐᓂᖏᓐᓂᒃ ᓄᓇᐃᑦ ᐃᑉᔪᐃᑦ ᓴᓗᒻᒪᖅᓴᖅᑕᐅᔾᔪᑎᒃᓴᖏᑦ.  

ᐱᖃᓯᐅᑎᖏᔅᓱᒋᑦ ᐱᔭᕇᖅᑕᐅᑦᑎᐊᓚᐅᕐᓂᖏᓐᓂᑦ 2013-ᒥ, ᐱᔭᕆᖅᑕᐅᓚᐅᕐᓂᖏᑦ ᓄᓇᐃᑦ ᐃᑉᔪᐃᑦ 
ᓴᓗᒻᒪᖅᓴᖅᑕᐅᓂᖏᑦ ᒪᓕᒃᑕᐅᓪᓗᑎᒃ ᓴᓗᒻᒪᖅᓴᐃᓂᕆᔭᐅᖁᔭᐅᓚᐅᖅᑐᑦ, ᐊᒻᒪᓗ ᒪᓕᒃᑕᐅᓂᖏᓐᓄᑦ 
ᓄᓇᐃᑦ ᐃᑉᔪᐃᓪᓗ ᐱᐅᓯᑎᑕᐅᓯᒪᑦᑎᐊᕆᐊᖃᕐᓂᖏᓐᓄᑦ ᑐᕌᖓᕆᔭᐅᓯᒪᔪᒥᒃ ᑕᐃᔅᓱᒪᓂ 
ᕿᒪᒃᑕᐅᑐᐃᓐᓇᕐᓂᑰᔪᓂᒃ ᓴᓗᒻᒪᖅᓴᐃᓂᕐᒧᓪᓗ ᐸᕐᓇᐅᑎᓃᑦᑐᓂᒃ, ᓱᓕ ᐱᓕᕆᐊᖑᔭᕆᐊᖃᕐᓂᐊᖅᑐᑦ 
ᐊᒥᓱᒐᓴᐅᓂᐊᖅᑐᓂᒃ ᐊᕐᕋᒍᓂᒃ.  ᑐᖓᕕᐅᓪᓗᑎᒃ ᐱᓕᕆᐊᖑᖃᑕᓚᐅᖅᑐᑦ 2012-ᒥᓗ 2013-ᒥ 
ᓴᓗᒻᒪᖅᓴᐃᕝᕕᐅᕙᓚᐅᖅᑐᓂᒃ ᐊᕐᕋᒍᒥᒃ, ᒫᓐᓇᐅᓕᖅᑐᖅ ᐱᓕᕆᐊᖑᓂᖏᑦ ᓇᓗᓇᕈᓐᓃᖅᑐᔮᖅᑐᑦ ᑕᒪᕐᒥᒃ 
ᓄᓇᐃᓪᓗ ᐃᑉᔪᐃᓪᓗ ᓴᓗᒻᒪᖅᓴᖅᑕᐅᒃᑲᓐᓂᕆᐊᖃᖅᑐᔭᕐᓂᖏᑦ ᓱᓕ ᒪᕐᕈᖕᓂᒃ ᐱᖓᓱᓂᒡᓗᓐᓃᑦ ᐊᕐᕋᒍᓂᒃ. 
ᑕᐃᒃᑯᐊ ᐱᓕᕆᐊᒃᓴᐃᑦᑕᐅᖅ ᑐᑭᓯᓇᖅᓯᒋᕗᑦ ᑕᐅᕚᓃᓪᓗᑎᒃ ᑭᓯᐊᓂ ᓴᓗᒻᒪᖅᓴᖅᑕᐅᔪᓐᓇᕐᓂᐊᕐᒪᑕ 
ᐊᕐᕋᒍᖏᓐᓂᒃ 2014-ᒥ 2015-ᒥᓗ ᓄᓇᒦᑦᑐᓐᓇᕐᓂᖏᓐᓂᒃ.  

ᐃᖃᓇᐃᔭᕐᕕᒋᕙᒍᑦ SRK-ᑯᑦ ᑐᑭᓯᐅᒪᒐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖃᓇᐃᔭᕐᕕᐅᔪᑦ ᑲᓇᑕᓕᒫᒥᒃ 
ᓴᐳᓐᓂᐊᖅᑎᓂᒃ ᐸᕐᓇᒃᓯᒪᓂᖏᓐᓂᒃ ᓴᓇᔭᐅᔪᒫᕐᓂᖓᓂᒃ ᐅᓇᑕᖅᑐᒃᓴᓄᑦ ᐅᒥᐊᕐᔪᐊᕐᓄᑦ 
ᑐᓚᒃᑕᕐᕕᒃᓴᓕᐅᕈᒪᓂᖅ ᓇᓂᓯᕕᖕᒥᒃ ᓯᑲᐅᖃᕐᓗᑎᒃ ᐊᒻᒪᓗ ᑕᐃᒃᑯᓄᖓ ᓴᓇᔨᐅᓂᐊᖅᑐᑦ 
ᐱᒋᐊᕐᕕᒃᓴᖃᖅᑎᑕᐅᓪᓗᑎᒃ ᐋᒐᓯ 2014-ᒥ. ᐅᓗᕆᐊᓇᖅᑐᖃᖁᓇᒋᑦ ᐊᑦᑕᕐᓇᖅᑐᖃᖁᓇᒋᑦ 
ᐊᑲᐅᖏᓕᐅᕈᑕᐅᓕᕈᓐᓇᕐᓂᖏᓐᓂᑦ ᐃᖃᓇᐃᔭᕐᕕᖓᑕ ᑲᓇᑕᓕᒫᒥᒃ ᓴᐳᓐᓂᐊᖅᑎᒃᑯᓐᓂᒃ ᐸᕐᓇᐅᑎᖏᓐᓂᒃ, 
ᐆᒃᑐᕈᑎᓂᒃ ᑐᓂᓯᓚᐅᖅᑐᑦ ᐊᓯᔾᔨᖅᑕᐅᖁᓪᓗᒋᑦ ᓴᓗᒻᒪᖅᓴᐃᓂᖏᓐᓄᑦ ᐊᑐᖔᕈᓐᓇᖅᑕᖏᑦ ᓄᓇᕗᒻᒥ 
ᐃᒪᕐᓄᑦ ᑲᑎᒪᔨᓄᑦ ᑐᓂᔭᐅᓪᓗᑎᒃ ᓄᕕᐱᕆ 13, 2013-ᒥ, ᑕᐃᒃᑯᓇᖓᑦ ᑲᓐᓰᖕᑰᒃᑯᑦ ᓕᒥᑎᑦᑯᖏᓐᓂᒃ 
CanZinco Ltd-ᑯᓐᓂᒃ. ᓴᓗᒻᒪᖅᓴᐃᖔᕈᒪᓕᕐᓂᖏᑦ ᐊᓯᖏᓐᓂᒃ ᐱᔾᔪᑎᖃᕋᔭᕐᒪᑕ ᓅᑕᐅᓗᑎᒃ 
ᓱᕈᕐᓇᖅᑐᖃᕐᓂᖏᑦ ᓄᓇᐃᓪᓗ ᐃᑉᔪᐃᓪᓗ ᐃᓚᖏᑦ ᐊᓯᖏᑦ ᓱᕈᖅᑕᐅᓯᒪᔪᓂᒃ 
ᓴᓗᒻᒪᖅᓴᐃᕕᐅᖃᑕᓚᐅᖅᑐᓄᑦ ᐊᒻᒪᓗ ᑕᐃᒃᑯᐊ ᐊᑐᖅᑕᐅᓇᔭᕈᓐᓃᖅᑐᑦ ᓴᐅᔭᐅᓇᔭᖅᓱᑎᒃ ᓴᓗᒪᔪᓂᒃ 
ᓄᓇᒥᒃ ᓯᐅᕋᕐᒥᒃ ᐃᑉᔪᕐᓂᒡᓗᓐᓃᑦ. ᐊᑕᐅᑎᒃᑯᑦᑕᐅᖅ, ᖃᐅᔨᓴᖅᑕᐅᕙᓪᓕᐊᓕᕆᕗᑦ ᑐᑭᓯᔭᐅᑦᑎᐊᖁᓪᓗᒋᑦ 
ᓄᓇᐃᑦ ᐃᑉᔪᐃᓪᓗ ᐱᓗᐊᖏᑦᑐᒥᒃ ᒥᑭᓂᖅᓴᒥᒃ ᓱᕈᖅᑕᐅᓯᒪᔪᑦ ᐅᓗᕆᐊᓇᕈᑕᐅᖏᓐᓂᖏᓐᓄᑦ 
ᐊᑦᑕᕐᓇᕈᑕᐅᖏᓐᓂᖏᓐᓄᑦ ᐃᓄᐃᑦ ᖃᓄᐃᖏᓐᓂᖏᓐᓄᑦ ᐊᕙᑎᓂᖏᓄᓪᓗᓐᓃᑦ. ᐊᓯᖔᖓᓂᒃ 
ᐊᑐᖔᕈᓐᓇᕋᓗᐊᕐᒥᔪᑦ ᐊᑐᖅᑕᐅᔪᒪᓪᓗᑎᒡᓗ, ᐱᔪᓐᓇᐅᑕᐅᓇᔭᖅᑐᖅ ᐲᔭᖅᑕᐅᓂᖏᓐᓂᒃ ᓱᕈᖅᑕᐅᓯᒪᔪᑦ 
ᓄᓇᐃᑦ ᐃᑉᔪᐃᓪᓗ ᐃᓗᓕᖃᕐᕕᐅᔪᓂᒃ ᐃᓂᒋᔭᐅᓚᐅᖅᑐᓂᒃ ᐅᖅᓱᐊᓗᖃᑕᐅᕕᐅᕙᓚᐅᖅᓯᒪᔪᓂᒃ Q3-
ᖑᓂᕋᖅᑕᐅᔪᒥᒃ, 2014-ᖑᓕᖅᐸᑦ. ᐊᑐᖅᑕᐅᓂᖓ ᑕᐃᓐᓇ ᑐᖓᕕᐅᓂᕐᒧᑦ ᑐᖁᖅᑎᕆᕕᑲᐃᓐᓇᕐᓂᕐᒧᑦ 
ᐱᖁᑎᕐᑲᕐᕕᐅᑲᐃᓐᓇᕐᓂᕐᒧᑦ ᐃᓱᓕᑎᑕᐅᔪᓐᓇᕋᔭᕐᒪᑦ ᔪᓚᐃ 31, 2014-ᖑᓕᖅᐸᑦ. 

ᑕᐃᒪᓕ ᑲᓐᓰᖕᑰᒃᑯᑦ ᓕᒥᑎᑦᑯᑦ ᓚᐃᓴᓐᓯᒋᔭᖓᑦ ᐱᔪᓐᓇᐅᑎᖓᑦ ᓄᑖᕈᕆᐊᖅᑕᐅᓇᓱᐊᕐᓂᖓᓄᑦ ᐆᒃᑐᕈᑕᐅᔪᑦ 
ᐊᖏᖅᑕᐅᔪᓐᓇᕐᓂᖏᒃᑯᑎᒃ ᓈᒻᒪᓈᖅᓯᒪᓗᑎᒃ 2014-ᒧᑦ ᐊᐅᔭᐅᓂᐊᖅᑐᓂᒃ ᐱᓕᕆᐊᖑᔪᒪᔪᓄᑦ, ᑕᐃᒃᑯᐊ 
ᓴᓗᒻᒪᖅᓴᖅᑕᐅᓂᖏᑦ ᑲᔪᓯᑐᐃᓐᓇᕐᓂᐊᖅᐳᑦ ᑕᐃᒫᒃᓴᐃᓐᓇᖅ ᐱᐅᓯᕆᔭᐅᔪᓂᒃ ᐊᑐᑐᐃᓐᓇᕐᓗᑎᒃ 
ᑕᐃᒪᖓᓂᒃ ᐊᑐᖅᑕᖏᓐᓂᒃ  ᒪᓕᒃᓗᑎᒃ 2011-ᒥᓂᒃ.  


